
Strucni rad
Ismet Buraji¢'

ZASTUPLJENOST ARABIZAMA U UDZBENIKU
VJERONAUKE ZA OSMI RAZRED

Sazetak

Cilj  istrazivanja je utvrditi ukupnu  zastupljenost
orijentalizama u udzbeniku Vjeronauke za osmi razred, kao i
najcesci kontekst njihove upotrebe, tacan broj arabizama u
ukupnom korpusu markiranih orijentalizama te procentualnu
zastupljenost arabizama u odnosu na markirane orijentalizme. S
druge strane, putem anketnog upitnika ispituje se odnos ucenika
osmog i devetog razreda naspram orijentalizama kada je u pitanju
prepoznavanje, razumijevanje i primjena orijentalizama u
svakodnevnoj komunikaciji. U radu se primjenjuje metoda
teorijske analize sadrzaja gdje se istraZuje kompletan udzbenik u
kome se markira, racunajuci svako ponavijanje lekseme, 4272
orijentalizma, od kojih 3678 ili 86,10% pripada arabizmima.
Metodom procentualne analize anketnih upitnika dolazi se do
rezultata koji pokazuju da ispitanici daju vrlo visoku prednost
(69,31%) upotrebi orijentalizama u odnosu na rijeci domaceg
porijekla, ali i da znacajan broj njih nisu prepoznali kao
orijentalizme. Deskriptivnom metodom pojasnjavaju se sve tabele
koje prikazuju dobijene rezultate, nakon cega se dolazi do
zakljucka da su arabizmi najdominantnija skupina medu
orijentalizmima s prosjekom pojavljivanja od 27,45 rijeci po
jednoj stranici UdZbenika.

Kljuéne rijeci: arabizmi, ispitanici, leksem, orijentalizmi, udzbenik
Vjeronauke
Uvod

Orijentalizmi, kao 1 druge posudenice, c¢ine dodatno
bogatstvo naseg jezika. Od svih posudenica koje upotpunjuju nas

! Medzlis Islamske zajednice Maglaj, ismetburajic@hotmail.com
Rad autora je dostavljen 30. 6. 2014. godine, a prihvacen za objavljivanje 30. 11.
2014. godine.

jezik, orijentalizmi su najzastupljeniji i imaju posebno mjesto i
ulogu u bosanskom jeziku. S obzirom na to da su ovim prostorima
skoro pet stoljeca upravljali Turci, za koje nas danas vezuje ista
vjera i dio zajednicke kulture, prirodno je i to da je znacajan dio
kako drugih dijelova kulture tako i jezika ostao iza Turaka, zadrzao
se, prilagodio ovom podneblju i opstao do danasnjih dana. Ostali su
siroki tragovi kako turskog, tako i arapskog, odnosno perzijskog
leksickog  korpusa, koje zajednickim imenom = zovemo
,sorijjentalizmi®“. Jedan broj orijentalizama ima sinonime u
bosanskom jeziku, ali je zna¢ajan broj i onih koji uopée nemaju
zamjenu. Neki od njih su u svakodnevnoj upotrebi i medu
stanovniStvom se i ne dozivljavaju kao posudenice iz drugog
jezika. Takvi orijentalizmi su, naprimjer, ki¢ma, ceki¢, alkohol,
sapun, makaze, kutija i sli¢no.

Navedene ¢injenice razlog su vise da se dodatno angazuje na
istrazivanju upotrebe orijentalizama, a prije svega arabizama, koji
su najzastupljeniji u spomenutom korpusu, kao i na promicanju
¢esée upotrebe ovog kulturnog blaga naSeg jezika. Dosadasnja
istrazivanja po ovom pitanju prilicno su skromna. U proSlom
stolje¢u Abdulah Skalji¢ napravio je obimnije nau¢no istraZivanje
koje je Stampano u Sarajevu pod naslovom . Turcizmi u
srpskohrvatskom-hrvatskosrpskom  jeziku®  (1973).  Ovom
tematikom, opcenito, bavili su se Teufik Mufti¢ (1960-61), kao i
Hanka Vajzovi¢ (1999), ali u manjem obimu i neki drugi autori.
Cesti propusti kod mnogih autora su u tome da mnoge arabizme
definisu kao turcizme. Konkretno, analizu pojedinih udzbenika po
ovom pitanju nije niko objavljivao, prema trenutnim saznanjima.
Stoga cilj ovoga rada jeste utvrditi zastupljenost orijentalizama, kao
1 samih arabizama, u udzbeniku Vjeronauke za osmi razred
osnovne Skole, izdanje 2011. godine.

Dio pronadenih orijentalizama u Udzbeniku, koji oznacava
deminutiv, titulu, prisvojni pridjev i sli¢no, ponekad je prilikom
zbrajanja svrstavan s maticnom rije¢i iz koje je izveden radi
smanjivanja obima prezentacije rezultata. Naravno, pritom se
vodilo ra¢una o znaCenju i samoj vaznosti pojedine izvedenice.
Naprimjer, leksem oblika ,,hadzi“ evidentiran je uz oblik ,,hadzija”,
s obzirom na to da se radi o istom leksemu koji je izrazen u vise
oblika. Isto je radeno, naprimjer, s leksemima ,,mezarluk*, odnosno
,~mezarje”, ili ,hidzretski®, odnosno ,hidzra“, iako se kod ovog
drugog radi o prisvojnom pridjevu i imenici. Ovo je bila samo
napomena, iako se u pomenutom metodu nije bilo strogo

principijelno. Zavisilo bi ponekad i od toga kako se koji oblik istog
leksema dozivljava i koristi u svakodnevnoj komunikaciji.

I dio — Teorijsko istrazivanje

Formulacija predmeta istraZivanja

Zastupljenost orijentalizama, kao i samih arabizama, u
udzbeniku Vjeronauke za osmi razred osnovne $kole, izdanje 2011.
godine.

Definiranje uzorka

Uzorak je namjerni. Uzorak istrazivanja je kompletan
udzbenik Vjeronauke za osmi razred (izdanje 2011. godine),
pocevsi od uvoda na petoj stranici do sadrzaja na 138. strani.

Cilj istrazivanja
Cilj istrazivanja je utvrditi ukupnu zastupljenost
orijentalizama u udZzbeniku Vjeronauke za osmi razred (2011), kao

markiranom korpusu orijentalizama te procentualnu zastupljenost
arabizama u odnosu na druge orijentalizme.

Zadaci istraZivanja

1. U udzbeniku Vjeronauke za osmi razred markirati lekseme
orijentalnog porijekla, unijeti ith u racunar i sortirati po
abecednom redu.

2. Utvrditi frekventnost pojavljivanja orijentalizama,
pojedina¢no.

3. Utvrditi kontekst u kome se pojavljuju orijentalizmi te ih
izdijeliti u nekoliko segmenata, rukovodeéi se najceS¢im
kontekstima u kojima se pojavljuju.

4. Utvrditi procentualno koliko se orijentalizama pojavljuje

prosjecno po jednoj stranici.

Iz korpusa markiranih orijentalizama izdvojiti arabizme.

6. U odnosu na ostale orijentalizme, odrediti koliki je procenat
arabizama.

7. Utvrditi procentualno koliko se arabizama prosje¢no pojavljuje
po jednoj stranici.

(9]

8. Medu pronadenim arabizmima utvrditi koliki je procenat onih
koji spadaju u standardnu, nezamjenljivu leksiku, kao i onih
koji imaju odgovarajuée sinonime, te procenat historizama,
arhaizama i stilogenih elemenata.

Hipoteze

a) Pretpostavlja se da je zastupljenost orijentalizama u udzbeniku
Vjeronauke za osmi razred veoma izrazena.

b) Medu orijentalizmima koji se pojavljuyju u udzbeniku
Vjeronauke za osmi razred najvise su zastupljeni arabizmi.

¢) Najvise orijentalizama spada u sakralnu leksiku

Varijable

Varijable koje se prate u predmetnom istrazivanju su:

— Udzbenik Vjeronauke za osmi razred, kao nezavisna
varijabla.

— Zastupljeni orijentalizmi u navedenom UdZbeniku, kao
zavisna varijabla.

,U orijentalizme svrstavamo sve one rije¢i u b|h|s jeziku:

— koje su porijeklom iz orijentalnih jezika: arapskog,
turskog 1 perzijskog;

— koje su preuzete posredstvom ovih jezika, narocito
turskog, a porijeklom su hebrejske, grcke, latinske i
sli¢no;

— koje imaju barem jedan elemenat (makar jedan morfem)
orijentalnog porijekla.” (Vajzovi¢, 1999:11).

Metodologija prikupljanja podataka
U istrazivanju se primjenjuje metoda teorijske analize,
metoda procentualne analize, kao i1 deskriptivno-analiticka metoda.

Rezultati teorijskog istrazivanja

Ukupan broj orijentalizama i frekventnost pojavljivanja

U udzbeniku Vjeronauke za osmi razred (izdanje 2011)
pronadena su 4272 orijentalizma, raCunajué¢i svako ponavljanje
markirane lekseme. Kada se ne ra¢unaju ponavljanja, onda je to
592 pojedinac¢ne lekseme. Njihova frekventnost (broj pojavljivanja)
krecée se u rasponu od jednog pojavljivanja u Udzbeniku, i takvih je

250 ili 42,23% leksema, pa do 435 puta ponovljene lekseme
»Allah®, koja zauzima 10,18% od ukupnog broja pojavljivanja svih
orijentalizama. Zatim slijedi leksema ,,alejhis-selam™, ponovljena
268 puta, na koju otpada 6,27 procenata. Na tre¢em mjestu je
leksema ,,islam™, koja se javlja 181 put i na nju otpada 4,24% od
ukupnog broja upotrijebljenih orijentalizama. Ostale lekseme ne
navodimo radi zauzimanja prostora.

Podjela orijentalizama prema kontekstu upotrebe i frekventnosti

a) NajviSe pronadenih orijentalizama spada u sakralnu
leksiku, pa je prva podjela uradena po toj osnovi, kako se vidi u
tabeli broj 1.

Tabela 1. Podjela ukupno pronadene leksike u udzbeniku na
sakralno i profano.

. | Podjela na Broj Ukupan broj Prgcer@t .
Redni . T . pojavljivanja u
. sakralnu i pojedina¢nih mjesta
broj ostalu leksiku | orijentalizama ojavljivanja odnosu na sve
J pojavijivany orijentalizme (%)
1. Sakralna 380 3724 87,17
leksika
2. Ostala leksika 212 548 12,83
(profano)
UKUPNO 592 4272 100

Kao sto se vidi u tabeli 1, medu pronadenim orijentalizmima
najvise je zastupljena sakralna leksika (87,17%), Sto je i oCekivano,
s obzirom na to da se radi o predmetu Vjeronauka.

b) Znacajan broj leksema odnosi se na odredene nazive,
odnosno imena. U tabeli broj dva izdvojeno je pet takvih podrucja.
U nastavku se vidi (Tabela 2) da vise od jedne treéine
orijentalizama (36,82%) cCine vlastita imena i prezimena, nazivi
kur'anskih sura, toponimi, nazivi knjiga i imena dinastija, naroda ili
plemena. (Zasebne tabele za svako navedeno podrucje, takoder, ne
navodimo radi zauzimanja prostora.)

¢) Dvadeset najfrekventnijih leksema cine polovinu
(50,51%) ukupnog korpusa pronadenih orijentalizama. Njihova
zastupljenost prikazana je u tabeli broj 3.

Tabela 2. Podjela orijentalizama po odredenim segmentima prema
kontekstu upotrebe.

Kontekst u Ukupan broi Procenat
Red. | kome se Broj m'es]ia ) pojavljivanja u
broj pojavljuje orijentalizama Jesta - odnosu na ostale
leksem pojavljivanja orijentalizme (%)
1. }/lastlta. muska i 119 481 11.26
Zenska imena
2. Nazivi
kur'anskih sura 45 7 2,27
3. Imena gradova i
drzava 21 75 1,76
(toponimi)
4. Nazivi knjiga 17 32 0,75
5. Imena dinastija,
naroda i 16 41 0,96
plemena
UKUPNO 218
(il 36,82%) 726 16,99

Tabela 3. Najfrekventniji orijentalizmi u UdZbeniku.

. . Broj Procenat u odnosu na
Redni Porijeklo . .
broj Leksem leksema ponavljanja ul<.1.1pan l?l'O_]

(frekventnost) | orijentalizama (%)
1. Allah Ar. 435 10,18
2. Alejhis-selam Ar. 268 6,27
3. Islam Ar. 181 4,24
4, Kur'an Ar. 168 3,93
5. Musliman Ar. 155 3,63
6. Namaz Perz 149 3,49
7. Muhammed Ar. 118 2,76
8. Hadis Ar. 103 2,41
9. DzelleSanuhu Ar. 85 1,99
10. Dzamija Ar. 71 1,66
11. Dzemat Ar. 60 1,40
12. Dova Ar. 54 1,26
13. Mubarek Ar. 44 1,03
14. Bajram Tur. 43 1,01
15. Ajet Ar. 41 0,96
16. Dzennet Ar. 38 0,89
17. Medresa Ar. 38 0,89
18. Sunnet Ar. 37 0,87
19. Dunjaluk Ar. 36 0,84
20. Sulejman Ar. 34 0,80
UKUPNO 2158 50,51

Od navedenih 20 leksema, njih 18 je arapskog porijekla
(90%), dok preostale dvije dolaze jedna iz turskog, a druga iz
perzijskog jezika.

S druge strane, 250 leksema (42,23%) pojavljuje se samo
jedanput.

Prosjecan broj orijentalizama, racunajuéi ponavljanja, po
jednoj stranici je 31,88.

Podjela orijentalizama prema porijeklu i frekventnosti

Tabelarni prikaz pronadenih orijentalizama prema porijeklu
iz kojeg jezika dolaze, kao i prema procentu zastupljenosti u
Udzbeniku, pokazuje da su najviSe zastupljeni arabizmi, 465
leksema, ili 78,55%, kao i to da se arabizmi najvise ponavljaju u
UdZbeniku, i to 3678 puta, §to u procentima iznosi 86,10%.
Tabela 4. Orijentalizmi prema porijeklu i procentu zastupljenosti u
UdZbeniku.

Redni Vrsta . .
. Broj Ukupan broj
broj leksema . ..~ . | Procenat . Procenat
pojedinac¢nih N mjesta o
prema leksema (%) ojavljivanja (%)
porijeklu pojavijivan

1. Arabizmi 465 78,55 3678 86,10
2. Turcizmi 115 19,42 416 9,74
3. Persizmi 12 2,03 178 4,16
UKUPNO 592 100 4272 100

Udio i zastupljenost arabizama u korpusu pronadenih
orijentalizama

Tabela 5. Zastupljenost arabizama

Ufho Udio arabizama
OPIS arabizama o
brojéano procentualno (%)
1. Broj pojedinacnih arabizama u
UdZbeniku 465 78,55
Ukupan broj ponovljenih arabizama
2. u UdZzbeniku (ukupan broj mjesta 3678 86,10
pojavljivanja)
Broj pojedinih arabizama u korpusu
3 20 najfrekventnijih orijentalizama 18 90,00
Ukupan broj ponovljenih arabizama,
4. iz korpusa 20 najfrekventnijih 1966 91,10
orijentalizama

Iz navedenog proizilazi da broj arabizama po jednoj stranici,
raCunajuéi svako ponavljanje lekseme, iznosi 27,45, Sto je 86,10%
u odnosu na prosjecan broj markiranih orijentalizama po jednoj
stranici (31,88).

Dakle, moze se zakljuciti da je u udzbeniku Vjeronauke za
osmi razred (2011) od rijeci orijentalnog porijekla, uzimajuéi u
obzir svako ponavljanje lekseme, zastupljeno najviSe arabizama,
odnosno 86,10% (3678/4272). Drugi po zastupljenosti su turcizmi,
¢iji procenat iznosi 9,74% (416/4272x100), a na treCem mjestu po
zastupljenosti su persizmi, odnosno 4,16% (178/4272x100).

Zastupljenost arabizama kao dijela standardne leksike

Izvjestan broj arabizama spada u standardnu, nezamjenljivu
leksiku b|h|s jezika. To su rijeci koje se koriste i dozivljavaju kao
domace, jer nemaju zamjenu u jeziku primaocu. Takve rije¢i su:
algebra, alkohol, arak, boja, dZep i druge. Neke, opet, spadaju u
standardnu leksiku, ali u jeziku primaocu imaju odgovarajuce
sinonime, kao $to su rije¢i: bujno, musterija, zanat i dr. Vremenom
je prestala potreba za izvjesnim brojem takvih rijeci, pa se one
danas mogu svrstati u historizme. U takve rijeci arapskog porijekla
spadaju: arSin, hamam, hilafet, kadija, paSa, vezir i druge. Broj
arabizama u spomenutim grupama moze se vidjeti u tabeli broj 6.

Tabela 6. Zastupljenost arabizama kao dijela standardne leksike

Broj pojedinih Procentualno u
OPIS arabizama bez odnosu na sve
ponavljanja arabizme (%)
| Arabizmi koji spadaju u 14 301
" | nezamjenljivu leksiku BHS jezika ’
Arabizmi kao standardna leksika s
2. A 12 2,58
odgovarajuc¢im sinonimima
3. | Arabizmi kao historizmi 15 3,23

I1 dio — Empirijsko istrazivanje

Formulacija predmeta istrazivanja

Odnos uc¢enika prema orijentalizmima.

Definiranje uzorka

Uzorak je namjerni i prigodni. Uzorak sacinjava 101 ispitanik
iz tri osma i dva deveta razreda Osnovne Skole ,,Maglaj“ u
Maglaju.
Cilj i zadaci istraZivanja
Cilj istrazivanja je utvrditi kakav je odnos u¢enika osmog i
devetog razreda prema orijentalizmima kada je u pitanju
prepoznavanje, razumijevanje 1 primjena orijentalizama u
svakodnevnoj komunikaciji.
Zadaci istrazivanja:
1. Saznati u kojoj mjeri ispitanici razumiju znacenje
orijentalizama, prije svega sakralnu leksiku.
2. Utvrditi koliko ispitanici prepoznaju da su odredene
rijeci orijentalnog porijekla.
3. Ispitati kakav stav imaju ispitanici kada je u pitanju
sluzenje orijentalizmima u svakodnevnoj komunikaciji.

Hipoteze

1. Pretpostavlja se da ispitanici u potpunosti ne razumiju rijeci
orijentalnog porijekla.

2. Pretpostavlja se da ispitanici ne mogu prepoznati sve
orijentalizme

3. Pretpostavlja se da ispitanici viSe preferiraju sluzenje
orijentalizmima nego rije¢ima domaceg porijekla.

Varijable

U istrazivanju se prate dvije varijable i to:
— Rijeci orijentalnog porijekla — nezavisna varijabla,
— Odnos ispitanika prema orijentalizmima — zavisna
varijabla.

Metodologija prikupljanja podataka

U istrazivanju se primjenjuje analiticko-deskriptivna metoda.
Tehnika istrazivanja je anketiranje, a instrument je
nestandardizirani anketni upitnik pripremljen za potrebe ovog rada,
S pitanjima zatvorenog tipa.

Rezultati empirijskog istrazivanja

Istrazivanje je provedeno 2012. godine u Osnovnoj S$koli
»Maglaj“ u Maglaju, s uenicima osmog i devetog razreda, ukupno
101 ispitanik. Ovaj broj ispitanika omoguéava da svaki broj
dobijenih odgovora ujedno bude i priblizan postotak odgovora na
dato pitanje. Ispitanici su na postavljene zadatke dali sljedece
odgovore:

1. Prvo pitanje glasi;

a) Dosta orijentalizama se koristi kada je rijeC o vjerskim
temama (sakralna leksika). Na skali od jedan do pet navedi u
kolikoj mjeri poznaje§ 1 razumijeS znacenje navedenih
orijentalizama, tako da broj 1 oznacava potpuno nepoznavanje
navedenih rije¢i (ili poznavanje samo jedne rijeéi), a broj 5
razumijevanje znacenja svih rije¢i: dova — tespih — hadis — kibla —
rekat.

b) Odgovori na prvo pitanje su sljedeéi:

Tabela 7. Koliko ispitanici razumiju znacenje ponudenih

orijentalizama

Brojevi na skali koje zaokruZuje ispitanik 1 2 3 4 5
Broj ispitanika (§to je ujedno priblizan

procenat) koji su zaokruzili odredeni broj 1 6 4 16 74
na skali

Iz tabele 7 vidi se da priblizno 74% ispitanika razumije svih
pet orijentalizama navedenih u pitanju, dok se samo jedan izjasnio
da poznaje jednu ili nijednu rije¢. Drugacije kazano, tri ¢etvrtine
ispitanika se izjasnjava da razumiju sve ponudene rijeci.

Ako se uzme (S$to je veoma vjerovatno) da ucenik koji je
zaokruzio broj jedan razumije samo jedan orijentalizam, ucenici
koji su zaokruzili broj dva razumiju dva orijentalizma i tako redom
do broja pet, onda se moze izvu¢i zakljuak o procentualnom
prosjeku razumijevanja orijentalizama, kao i aritmeti¢koj sredini
njihovog razumijevanja. To se dobija tako da se saberu sve
frekvencije, a onda se iz dobijenog rezultata izraCunava aritmeti¢ka
sredina i postotak.

Postupak je sljedec¢i: M = XX /N; M =459 /101; M = 4,54

Ovdje je broj 459, suma frekvencija, dobijen na nacin da je
sabrano:

(1x1) + (6x2) + (4x3) + (16x4) + (74x5)

N je ovdje broj ispitanika.

232




Zbornik radova Islamskog pedagoskog fakulteta u Zenici br. 12/2014.

Dakle, svaki ispitanik razumije (u_prosjeku) 4.54 od
navedenih pet orijentalizama sakralne leksike, Sto izrazeno u
procentima iznosi 90,89% (459 / 505 x 100).

2. Drugo pitanje glasi:

a) Neke orijentalizme upotrebljavamo u svakodnevnom
govoru, a za mnoge od njih ne postoji zamjenska rije¢. Izmedu
navedenih orijentalizama zaokruzi svaku rije¢ za koju si sigurno
znao da je orijentalnog porijekla: sapun; alkohol; sadaka; boja;
nafaka; makaze; Cekié¢; dunjaluk; kicma; hajde.

b) Odgovori na drugo pitanje su sljedeci:

Tabela 8. Koliko ispitanika prepoznaje odredeni orijentalizam —
sortirano prema prepoznatljivosti

Redni .. . Broj ispitanika koji su znali da je to | Procenat
. Orijentalizam . . ~

broj orijentalizam =%
1. Nafaka 74 74
2. Sadaka 73 73
3. Dunjaluk 67 67
4. Hajde 34 34
5. Sapun 26 26
6. Ceki¢ 20 20
7. Alkohol 20 20
8. Makaze 17 17
9. Boja 10 10
10. Ki¢ma 9 9

Kao Sto se moze vidjeti u tabeli 8, orijentalizmi koji su
ispitanicima najvise poznati jesu Nafaka sa 74, Sadaka sa 73, i
Dunjaluk sa 67, od moguceg 101 odgovora.

Posljednjih  pet leksema u tabeli 1ima procenat
prepoznatljivosti od 9 do 20%, Sto bi moglo biti indikativno, s
obzirom na to da se ove rijeci, inace, dozivljavaju kao domace, a
ovako visok procenat ispitanika izjasnio se da ih prepoznaje kao
orijentalizme.

Ispitanici su teoretski mogli prepoznati maksimalno deset
navedenih rije¢i, a minimalno ni jednu rijec.

Prosjek prepoznavanja orijentalizama je 3,46 od 10 rijeci
po uceniku, ili 34,65%.

3. Treée pitanje glasi:

a) Neke osobe smatraju da nije ba$ lijepo upotrebljavati
orijentalizme kada postoji rije¢ domacéeg porijekla. Kakvo je tvoje
misljenje po tom pitanju? Procitaj 1 uporedi sljedece primjere, a

zatim izaberi jedan od ponudenih odgovora da izrazi§ svoj stav o
navedenom pitanju. ) 5
ORIJENTALIZAM  DOMACA RIJEC

- kasika - Zlica

- avlija - dvoriste

- kirija - zakupnina

- poselamiti - pozdraviti

- Sejtan - davo, sotona
- basca - vrt

- ahbab - drug, prijatelj
- mezar - grob

- sabah - jutro

- halaliti - oprostiti

Zaokruzi slovo ispred jednog od ponudenih odgovora koji je
najblizi tvome stavu:
a) Puno je ljepse upotrijebiti orijentalizme,
b) Samo ponekad je ljepSe umjesto orijentalizma upotrijebiti
domacu rijec,
¢) Samo ponekad je ljepSe upotrijebiti orijentalizam,
d) Nije bas lijepo upotrebljavati orijentalizme, ako ve¢ imamo
domacu rijec.
Ako je tvoj odgovor pod ,,d**, mozes (ako zeli§) navesti i razlog:

b) Odgovori na treée pitanje su sljedeéi:
Tabela 9. Stavovi ispitanika o upotrebljavanju orijentalizama

Broj u¢enika koji su

PONUDENI ODGOVORI izabrali odredeni
odgovor

Puno je ljepSe upotrijebiti orijentalizme 36
Samo ponekad je ljepse umjesto

B . . N e o 34
orijentalizma upotrijebiti domacu rije¢

C Samo ponekad je ljepSe upotrijebiti 11
orijentalizam

D Nije bas lijepo upotrebljavati orijentalizme, 10

ako ve¢ imamo domacu rije¢

U tabeli broj 9, moZe se vidjeti da vise od dvije treéine
(36+34) ispitanika preferira upotrebu orijentalizama u odnosu
na domace rijeci (priblizno 69,31% ispitanika). Dvadeset jedan, od
sto 1 jednog ispitanika, smatra da je samo ponekad ljepSe
upotrebljavati orijentalizme. Odgovor pod ,,d* izabralo je deset

ispitanika (od 101), od kojih je petero napisalo i obrazloZenje o
tome zaSto oni smatraju da nije lijepo upotrebljavati orijentalizme.
Svi su slicno obrazlozili, a objasnjenja se, uglavnom, svode na
sljededi stav: ,,Zasto da koristimo tude rijec¢i kada imamo svoje®.

Zakljucak

Nakon zavrSenog teorijskog istrazivanja, moze se zakljuciti
da je zastupljenost orijentalizama u udzbeniku Vjeronauke za osmi
razred (izdanje 2011) na izrazito visokom nivou. U prilog tome
govori Cinjenica da je na 134 stranice cijelog udzbenika pronadeno
592 orijentalizma, koji se, uzimaju¢i u obzir ponavljanja,
pojavljuju 4272 puta, Sto je u prosjeku 31,88 leksema po
stranici. Ovaj rezultat potvrduje nasu prvu hipotezu.

U korpusu pronadenih orijentalizama, kako se i
pretpostavljalo, najzastupljeniji su arabizmi, Sto potvrduje i drugu
hipotezu. Ukupan broj arabizama je 3678, ili 86,10% od ukupnog
broja markiranih orijentalizama, §to po jednoj stranici, u prosjeku,
iznosi 27,45 leksema, uzimaju¢i u obzir ponavljanja pojedinih
leksema.

Na drugom mjestu po zastupljenosti su turcizmi, kojih ima
416 ili 9,74%.

Najmanje zastupljeni su persizmi, kojih ima 178 ili 4,16%.

Dakle, mozZe se zakljuciti da su arabizmi ti koji dominiraju u
ukupnom korpusu pronadenih orijentalizama, s visokih 86,10
procenata.

Iz ukupnog korpusa orijentalizama, u sakralnu leksiku spada
3724 leksema ili 87,17%, dok 548 orijentalizama ili 12,83% ostaje
u podrucju profanog. Ovaj podatak potvrduje i tre¢u hipotezu.

Dvadeset najfrekventnijih leksema, od kojih je 18 arabizama
(90%), predstavljaju polovinu pronadenog korpusa, odnosno 2158
leksema ili 50,51%.

Veliki broj orijentalizama pojavljuje se u Udzbeniku samo
jedanput, i1 takvih ima 250 od pronadenih 592 leksema, odnosno
42,23%.

Iz navedenog se moze zakljuliti da arabizmi zauzimaju
veoma dominantnu poziciju u korpusu markiranih orijentalizama.
Koja god metoda analize se primijeni i koji god segment se uzme
na analizu, uvijek se dolazi do naprijed spomenute ocjene.
Zastupljenost arabizama, analizirajuci razli¢ite segmente, okolnosti
i kontekst, uvijek se krec¢e u procentima izmedu 78,55% i 91,10%.

